
ТАҚРИЗ
ба автореферати диссертатсияи Зайниддини Абдулҳамид дар мавзуи 
«Масъалаҳои иҷтимоӣ дар насри Кароматуллоҳи Мирзо» барои дарёфти 
дараҷаи илмии номзади илми филология, аз рӯйи ихтисоси 10.01.01 - 
Адабиётитоҷик; равобити адабӣ.

Дар адабиётшиносии замони Истиқлоли давлатӣ мавзуъҳои зиёде 
ба миён омаданд, ки ниёз ба таҳқиқи фарогиру бузургҳаҷмро доранд. 
Махсусан, мавзуъҳои марбут бар эҷодиёти адибони ду асри охир, ки ҳам 
даврони шуравӣ ва ҳам замони истиқлолро фаро мегиранд, имрӯз бештар 
диққати муҳаққиқонро ҷалб карда истодаанд. Бар ин асос, таҳқиқи 
диссертатсионии Зайниддини Абдулҳамидро, ки ба эҷодиёти суханвари 
маъруфи муосири тоҷик Кароматуллоҳи Мирзо бахшида шудааст, 
метавон аз шумори чунин мавзуъҳои ниёзи таҳқиқ донист. Ҳарчанд ки 
роҷеъ ба баъзе паҳлӯҳои осори адиб дар адабиётшиносии тоҷик 
тадқиқотҳо рӯйи кор омада бошад ҳам, ба чунин шакли комилу возеҳ 
таҳқиқоти фарогире анҷом напазируфтааст.

Диссертатсия аз муқаддима, се боб, ҳафт фасл, шаш зерфасл, хулоса 
ва рӯйхати адабиёт иборат буда, унвонҷӯ бо диду назари тоза, корбурди 
манобеи муҳими адабиву илмӣ, муқоисаву муқобалаи афкори 
назарияпардозону балоғиёнро бо далоили муътамад мавриди пажӯҳиш 
қарор додааст.

Аз мутолиаи автореферат бармеояд, ки муқаддимаи диссертатсия 
тибқи талабот шакл гирифта, дар ҳар бахш матолиби лозим аз рӯйи 
меъёрҳои мавҷуда дарҷ шудаанд. Дар муқаддимаи диссертатсия 
мувофиқи талаботи муқарраршуда роҷеъ ба аҳамият ва зарурати таҳқиқ, 
дараҷаи азхудшудаи масъалаи илмӣ, усулҳои таҳқиқот, заминаҳои 
назариявию методологии таҳқиқот, ҳадафи таҳқиқот, объекти таҳқиқот, 
саҳми шахсии муаллиф сухан дар миён гузоштааст.

Боби якуми корро диссертант «Заминаҳои воқеӣ ва иҷтимоӣ дар 
насри бадеии Кароматуллоҳи Мирзо» ном ниҳодааст, ки он аз ду фасл 
иборат мебошад. Фасли аввал «Ҳақиқати воқеӣ ва масъалаҳои иҷтимоӣ 
дар осори бадеӣ» унвон дошта, дар он роҷеъ ба мавқеи масъалаҳои 
иҷтимоӣ дар адабиёти классикии тоҷик ва адабиёти даврони 
соҳибистиқлолиятӣ изҳори андеша намудааст. Муҳаққиқ дар ин фасл 
ёдрас мегардад, ки масъалаҳои иҷтимоӣ дар тамоми давру замон яке аз 
масъалаҳои меҳварии адабиёти тоҷик мебошад. Аз ҷумла, Зайниддини 

Абдулҳамид зикр менамояд, ки дар асарҳои Одамушшуаро 
Абуабдуллоҳи Рӯдакӣ ба баъд дар таълифоти тамоми абармардони 
адабиёти асримиёнагии тоҷик масъалаҳои иҷтимоӣ, аз ҷумла зиндагӣ, 
урфу одат ва муносибату муомилаи қишрҳои гуногуни ҷомеъа мунъакис 
гардидаанд.

Дар идомаи пажӯҳиши хеш дессертант қайд намудааст, ки анъанаи 
мазкур дар адабиёти даврони Шӯравӣ ва давраи Истиқлолияти давлатӣ 
идомаи мантиқии хешро пайдо намуд. Ва барои намуна унвонҷӯ осори 
Садриддин Айнӣ, Сотим Улуғзода, Ҷалол Икромӣ, Фазлиддин 
Муҳаммадиев, Ӯрун Кӯҳзод, Саттор Турсун, Абдулҳамид Самад ва 
дигаронро номбар менамояд, ки, ва таъкид менамояд, ки бо вуҷуди баъзе 
фарқиятҳо, яке аз масъалаҳои меҳварии таълифоти адибони ин даврро 
маҳз инъикоси мавзуъҳои иҷтимоӣ ташкил медиҳад.

Дар фасли дуюми боби якум, ки «Ҷойгоҳи мавзуи иҷтимоӣ дар 
осори Кароматуллоҳи Мирзо» унвон дорад, дар бораи таърихи эҷоди 
нахустин ҳикояҳо, нақши муҳити хонаводагӣ дар ҳаёт ва фаъолияти 
эҷодии минбаъдаи адиб андеша рондааст. Зимнан, унвонҷӯ аз ҳикоёти 
аввалли нависанда ( соли 1965) то асарҳои калонҳаҷми Кароматуллоҳи 
Мирзо ёдоварӣ намудааст.

Бо мақсади рӯшантар гаштани ҳадафи таҳқиқ фасли мазкурро 
муҳаққиқ ба чаҳор зерфасл: «Мундариҷа ва муҳтавои ҳикоятҳои 
нависанда», «Ҷойгоҳи қисса дар осори адиб», «Аз фаъолияти 
романнависии нависанда», «Осори публистии адиб» тақсим намуда, 
доир ба ҳар кадом мавзуъ маълумотҳои сареҳу саҳеҳ пешниҳод кардааст.

Боби дуюми диссертатсия «Тасвири масъалаҳои иҷтимоӣ дар 
қиссаҳои Кароматуллоҳи Мирзо» унвон дошта, аз ду фасл: «Ҷанбаи 
иҷтимоии қиссаи «Нишони зиндагӣ»» ва «Масъалаҳои иҷтимоӣ дар 
қиссаи «Дарди ишқ» иборат мебошад.

Муҳаққиқ дар ин боб тавонистааст, ки ду қиссаи адиб «Нишони 
зиндагӣ» ва «Дарди ишқ»-ро хеле муҷаз мавриди таҳқиқ қарор бидиҳад.

Ҳангоми таҳлилу баррасиҳои хеш ӯ бо овардани далелҳои устувори 
илмӣ, тавассути нишон додани хислату характерҳои образҳои асосии 
қиссаҳои мазкур маҳорати адабию эҷодии Карматуллоҳи Мирзоро 
нишон дода тавонистааст.

Боби сеюми диссертатсия «Диди иҷтимоии Кароматуллоҳи Мирзо» 
ном дошта, аз се фасл иборат мебошад. Фасли аввали боби сеюм 
«Тасвири воқеияти зиндагӣ дар романи «Марги бегуноҳ», фасли дувум 
«Ҷанбаи иҷтимоии романи «Моҷарои зиндагӣ»» ва фасли сеюм «Мавқеи

2



воситаҳои тасвир дар ифодаи масъалаҳои иҷтимоӣ» номгузорӣ 
гардидаанд.

Дастоварди илмии диссертант пештар аз ҳама ва бештар аз дигарон 
аз он иборат аст, ки бори нахуст дар адабиётшиносии тоҷик вижагиҳои 
мавзуӣ, бадеӣ ва сабкии осори адибро таҳқиқу баррасӣ намуда, дар 
пажӯҳиши худ ба муваффақиятҳои назаррас низ ноил гардидааст. Ин 
ҳолатҳо, ки зикр шуданд, далел бар онанд, ки муаллиф дорои таҷрибаи 
кофии илмӣ мебошад ва сабки баёни илмиро медонад ва дуруст истифода 
бурдааст.

Бояд гуфт, ки фасли сеюми боби сеюм, ки «Мавқеи воситаҳои тасвир 
дар ифодаи масъалаҳои иҷтимоӣ» номгузорӣ шудааст, дар сатҳи баланди 
илмӣ анҷом дода шудааст.

Унвонҷӯ дар он оид ба корбурди вожаҳои нав ва хусусиятҳои 
услубиву маъноии онҳо, ибораву таркибҳои нав, вожа ва ибораву 
таркибҳои халқӣ, нақши таноқуз дар осори адиб, калимабозӣ, муҷазбаёнӣ 
дар навиштаҳои адиб тадқиқот бурдааст.

Хулосабарориҳои муаллифи автореферат, ки дар 11 банд пешниҳод 
гардидаанд, қимати баланди илмиро молик аст.

Дар баробари муваффақиятҳои зикргардида дар фишурдаи 
диссертатсия баъзе камбудиҳо ва норасоиҳо низ ба назар расиданд, ки 
ислоҳи онҳо зарур аст:

1. Адабиёти истифода гардида ба ду тарз аст, ки, ба андешаи инҷониб, 
бояд ба тариқи нишондоди талабот оварда шаванд. Дар саҳифаи 6 
таваҷҷуҳ шавад ба банди «Асосҳои назарии таҳқиқ».

2. Дар автореферат баъзе ғалатҳои имлоӣ ва техникӣ низ мушоҳида 
мешаванд, ки ислоҳи онҳо ба манфиати кор мебошад. Масалан, дар с. 9 
Носир-исми шахс ба ҳарфи хурд омадааст. Дар с. 9 нохунак дар оғози 
иқтибос аз М. Шукуров намерасад, иқтибос бо ҳарфи хурд оғоз шудааст. 
Дар ҷудоӣ (пробел) намерасад. Дар с. 11«ташкил карда», с. 13 баъди «аз 
сар гузаронида», с. 15 «ба тасвир кашида», аломати вергул намерасад. 
Баъзан бо сабабҳои техникӣ ибораҳо якҷо навиша шудаанд: с. 10 
«зиндагӣҳамеша», с. 11 «Нон»мавзуҳои», «маҳоратибаланд», 
«зиндагииодамони”, с. 13 «Шаби тӯй»ҷой», «Лолаи Шералӣ,Қутби 
Киром», с.15 баъди анҷоми ҷумлаи аввали сархати охир, с 16 «фирефта 
нашуда,масъулияти», с. 17 «худмешавад», с. 20 «Як гулу садхаридор», с. 
21«санъатҳои ташбеҳ,тавсиф». Дар с. 14 калимаи «манзараи» ба шакли 
«мазараи», калимаи «Чилчанор» «Чилчан ор» омадааст. Дар с. 17

ҷонишини ишоратии «ин» дар ҷумлаи «Ин шахси поксиришт... » нодуруст 
омадааст.

Аммо ин эродҳои ҷузъӣ буда, арзиши илмии авторефератро кам 
намекунад.

Хулосаҳои мухтасари кори диссертатсионӣ, ки ба забонҳои тоҷикӣ, 
русӣ ва англисӣ дар охири автореферати диссертатсия оварда шудаанд, 
тибқи талаботи ҷории Комиссияи олии аттестатсионии назди Президенти 
Ҷумҳурии Тоҷикистон таҳия гардида, моҳияти илмии диссертатсияи 
мазкурро ба таври фишурда инъикос менамоянд. Диссертатсияи 
Зайниддини Абдулҳамид дар мавзуи «Масъалаҳои иҷтимоӣ дар насри 
Кароматуллоҳи Қурбон» ба талаботи бандҳои 31-35-и Тартиби додани 
дараҷаҳои илмӣ, ки бо Қарори Ҳукумати Ҷумҳурии Тоҷикистон аз 30-юми 
июни соли 2021, таҳти №267 тасдиқ шудааст, мувофиқ буда, муаллифи он 
барои дарёфти дараҷаи илмии номзади илми филология аз рӯйи ихтисоси 
10. 01. 01. - Адабиёти тоҷик; равобити адабӣ сазовор мебошад.

Муқарриз]
Доктори илмҳои филологӣ, профессор, 
мудири кафедраи кафедраи забон ва адабиёти тоҷики
Донишгоҳи давлатии Данғара: '/ Саидҷаъфаров О.Ш.

Маълумот барои тамос:
Суроға: 735320, Ҷумҳурии Тоҷикистон, 
вил., Хатлон, ноҳ. Данғара, куч. Марказӣ 
Тел:(+992)909093184
Е-тай: О/ос1 060374@тай.ги

Сана: 12-уми феврали 2024

ям:

Тоирзода С.Т.
махсуси

Имзои Саидҷаъфаров О.Ш.-ро 
Сардори шуъбаи кадрҳо ва ко 
Донишгоҳи давлатии Данғара ШУЪБАИ

Маълумот барои тамос:
Суроға: 735320, Ҷумҳурии Тоҷикис 
вил., Хатлон, ноҳ. Данғара, куч. Маркази, 25
Тел:(+992) 8331222806; 905773310
Е-тай: бс1с1ап§ага_2013 @тай.ги;

ауНуоди1оу97@таП.ги

Сана: 12-уми феврали 2024

